Uppskot

um

Roknskaparhald v.m. hjá kommunum
Við heimild í § 47 í løgtingslóg nr. 87 frá 17. mai 2000 um kommunustýri (kommunustýrislógin) um roknskaparhald verður ásett: 

 

I. Roknskaparverk hjá kommunum
   § 1. Roknskaparverkið skal stuðla uppundir eina munadygga búskaparfyrisiting við at skráseta upplýsingar, sum skulu nýtast til búskaparliga ráðlegging, stýring og eftirlit við virkseminum á øllum stigum í kommunalu fyrisitingini.

   Stk. 2. Roknskaparverkið skal skipast soleiðis, at útvegast kunnu neyðugar upplýsingar at nýta til innanhýsis roknskapareftirlit, framløgu av tíðarskeiðsroknskapum og at lýsa tann kommunala geiran mótvegis tann almannu geiranum.
   Stk. 3. Roknskaparverkið skal lata upplýsingar at nýta til grannskoðan av roknskapunum sambært galdandi lóggávu.
 

II. Hvønn reglurnar fevna um
   § 2. Reglurnar um kommunala roknskaparverkið er galdandi fyri allar kommunur, kommunalar stovnar og kommunalar felagsskapir, um annað ikki er ásett. 
 

III. Fyriskipan av kommunala roknskaparverkinum

Innlendismálaráðið
   § 3. Innlendismálaráðið ásetur reglur um roknskaparverk hjá kommununum.
   Stk. 2. Innlendismálaráðið stendur fyri at seta í verk reglurnar um roknskaparverk hjá kommununum, sambært stk. 1.
Kommunur og kommunalir stovnar

   § 4. Kommununar, og aðrir javnsettir myndugleikar, skipa roknskaparhaldið á teirra øki og hava eftirlit við, at reglurnar um roknskaparverkið verða hildnar, og at fingnar verða til vega tær upplýsingar, sum nevndar eru í § 1. Verður roknskaparhaldið vanrøkt, eigur kommunan at fremja umskipanir í haldinum. 
   Stk. 2. Tað áliggur borgarstjóranum og leiðaranum á einum stovni, sum førir roknskap, at gera og dagføra eina roknskaparreglugerð. Innlendismálaráðið sendir út eitt rundskriv við vegleiðing um, hvussu slíkar reglur skulu gerast.
   Stk. 3. Roknskaparreglugerðin, sum skal verða góðkend av borgarstjóranum ella stovnsleiðaranum, skal verða send til grannskoðaranum hjá kommununi og kommunala eftirlitinum ella stovninum til kunningar.

 
IV. Roknskaparstýring, roknskapur o.a.
   § 5. Stovnar, ið føra roknskap sbr. § 4, stk. 1, skulu føra roknskap viðvíkjandi virksemi sínum.  Roknskaparligu skrásetingarnar skulu í minsta lagi fevna um:

1)      Gjaldsviðskifti, sum eru inn- og útgjaldingar.

2)      Inntøkuviðskifti, sum eru rakstrarinntøkur, inntøkur fyri støðisogn, umframt skattir, veitingarinntøkur o.tíl. 

3)      Útreiðsluviðskifti sum eru útreiðslur í sambandi við  rakstur, støðisogn veitingar o.t.

4)      Avskrivingar av materiellari og immateriellari støðisogn.

5)      Niðurskriving av materiellari støðisogn.

6)      Tilgongd og nýtsla av vørugoymslu brúkt til framleiðslu.

7)      Tilgongd og nýtsla av skyldbundnum avsetingum.
8)      Skuld, sum er skuldbundanar avsetingar, og stutt- og langfreistað skuld, undir hesum skuld.
9)  Tilsagnir, sum hava ávirkan á útreiðslur ella inntøkur í einum komandi fíggjarári undir hesum langtíðarleiga og leasingavtalur.

10)  Broytingar í roknskaparligu virðunum av ogn og skuld sambært reglum ásettar av Innlendismálaráðnum.

   Stk. 2. Innlendismálaráðið kann áseta nærri reglur um, hvussu lønir verða skrásettar og upplýsingar í hesum sambandi. Endamálið við hesum er at veita neyvari upplýsingar um hesi viðurskifti til eina betri stýring á øllum stigum.
   Stk. 3. Roknskaparárið fylgir almanakkaárinum.
   Stk. 4. Skrásetingin fer fram í samsvari við samtyktar ætlanir og verður gjørd samsvarandi kommunalu kontuskipanini við tilhoyrandi vegleiðing, umframt øðrum vegleiðingartilfari, sum Innlendismálaráðið sendir út.
Ræðisroknskapur
   § 6. Stovnar skulu eftir tørvi gera ræðisroknskapir viðvíkjandi avtalum og skyldum, sum seinni føra við sær inntøkur ella útreiðslur í verandi ella komandi fíggjarárum.
   Stk. 2. Kommunan kann áleggja stovnum at gera slíkar ræðisroknskapir. 

Innaneftirlit

   § 7. Allar kommunur og kommunalir stovnar skulu seta í verk skipanir og mannagongdir, sum hava innbygd innaneftirlit, fyri at tryggja, at:

a)      ikki verður farið út um játtanina.

b)      nýtslan av tilfeinginum er munadygg.

c)      roknskapur og upplýsingar eru álítandi og neyv.

d)      sitið verður ábyrgdarfult fyri ognunum.
e)       fíggjarstýringin er fyriskipað á ein tryggan hátt og umsitin sambært galdandi lógum og reglum.

f)      misbrot og svik verða fyribyrgd og avdúkað, um tey verða framd.

   Stk. 2. Í roknskaparreglugerðini fyri kommunur og kommunalum stovnum verður stk. 1 at útgreina nærri.

   Stk. 3. Kommununar, hava eftirlit við, at kommunalir stovnar útinna sínar uppgávur á ein ábyrgdarfullan hátt og í samsvari við stk. 1.

 

V. Roknskaparfrágreiðing,
Roknskaparframløga
   § 8. Kommunur og kommunalir stovnar, sum hoyra undir hesar, skulu leggja fram roknskap, samsvarandi teimum reglum, sum eru ásettar av Innlendismálaráðnum.

VI. Krøv til roknskaparligu skrásetingina
Skrásetingar
   § 9. Roknskaparliga skrásetingin skal leggjast til rættis soleiðis, at allar skrásetingar kunnu fylgjast fram til roknskapin, uppgerðir ella uppsetanir, sum verða gjørdar til uttanhýsis brúk. Tølini í ársroknskapinum skulu kunna loysast upp í tær skrásetingar, sum tey eru samansett av (viðskiftisslóðin).
   Stk. 2. Hvør einstøk skráseting skal verða prógvað við einum skjali. ‘Skjal’ merkir her eitthvørt neyðugt prógv fyri viðskifti, sum verður skrásett í bókhaldinum uttan mun til, um prógvið er á elektróniskum miðli, mikrofilmi, pappíri ella øðrum miðli. ‘Uttanhýsis skjal’ merkir her eitt prógv fyri viðskifti, sum kemur frá øðrum enn kommunala stovninum. Onnur skjøl eru innanhýsis skjøl. Er eitt uttanhýsis skjal, skal hetta verða nýtt. Skjalið skal innihalda tað, sum er neyðugt fyri at eyðmerkja eftirlitsslóðina (tvs. prógva rættleikan í skrásetingini), undir hesum týðiliga tilskila viðskiftisdagfestingina og upphæddina.
   Stk. 3. Er grundarlagið fyri skrásetingini dátur, sum eru fluttar elektróniskt, skal kommunali stovnurin, ið førir roknskap, harumframt prógva hvørja einstøku flyting og ta tíðarbundnu raðfylgjuna.
   Stk. 4. Skrásetingarnar skulu fevna um allar búskaparligar hendingar, sum hava týdning, og sum eru ein fylgja av virksemi hjá kommununi ella kommunala stovninum. Skrásetingarnar skulu geva møguleika at gera bæði útreiðslugrundaðar og kostnaðargrundaðar roknskapir.
   Stk. 5. Øll viðskiftini skulu skrásetast neyvt. Viðskiftini skulu skrásetast so skjótt sum gjørligt, eftir at tey viðurskifti, ið skrásetingarnar vera grundaðar á, eru farin fram.
   Stk. 6. Skrásetingarnar skulu í mest møguligan mun gerast í tí raðfylgju, sum viðskiftini fara fram. Skrásetingarnar skulu vísa á tað skjalatilfarið sum hoyrir til, og hava upplýsingar, ið gera tað møguligt at fylgja tí einstøku skrásetingini í bókhaldinum.

   Stk. 7. Skrásetingin skal fyriskipast og fara fram í verki soleiðis, at roknskapartilfarið - sum skrásetingin er partur av - ikki verður oyðilagt, burturbeint ella avskeplað, eins og tað verður tryggjað móti feilum og misnýtslu.
   § 10. Skjøl, sum verða nýtt sum grundarlag fyri skrásetingini, skulu vera góðkend av persóni við heimild til tess.

   Stk. 2. Verður rættað í roknskapartilfarinum, skal bæði upprunainnihaldið og innihaldið av broytingini síggjast týðiliga á tilfarinum.
Inntøkur, útreiðslur og tíðaravmarking av hesum
   § 11. Útreiðslur og inntøkur, sum stava frá vørum og tænastuveitingum, skulu skrásetast, tá hesar eru latnar.
   Stk. 2. Í teimum førum, tá ið útreiðslur ella inntøkur ikki stava frá vørum og tænastuveitingum, skulu hesar skrásetast, so skjótt upphæddin kann gerast upp, og í seinasta lagi, tá ið goldið verður. Ein upphædd kann gerast upp, um eitt rættarligt krav uppá eina væl greinaða upphædd kann gerast galdandi. Um eitt munandi krav, sum hoyrir til eitt ávíst fíggjarár, móti kommunum ella kommunalum stovni ikki kann gerast upp endaliga, áðrenn roknskaparárið er lokið, skal upphæddin skrásetast (her skal teir genurellu ásetingarnar í IAS’inum ásetast 
   Stk. 3. Út- og inngjaldingar, undir hesum forútgjøld, sum ikki beinanvegin kunnu beinast til eina ávísa útreiðslu-/inntøkukonto, skulu skrásetast á eina fíggjarstøðukontu, til útreiðslu-/inntøkuskrásetingin kann fara fram. 

   Stk. 4. Skyldur eiga at verða skrásettar, tá ið bindandi tilsøgn verður givin.
   Stk. 5. Inntøkur av verkætlanum o.t. - hvørs rættur til at taka ímóti er treytaður av, at ávíst virksemi verður framt - verða tiknar við sum inntøka, so hvørt sum peningurin verður nýttur til ætlaða endamálið.

   Stk. 6. Avskrivingar av materiellari og immateriellari støðisogn verður skrásett við eins stórum upphæddum yvir brúkstíðini av ognini.

   Stk. 7. Niðurskrivingar av materiellari støðisogn verður skrásettar, um tað kann staðfestast, at roknskaparliga virðisfallið á støðisognini er varandi.

   Stk. 8. Tilgongd og nýtsla av vørugoymslu verður skrásett, so hvørt sum vørugoymslan broytist.

   Stk. 9. Tilgongd av skyldbundnum avsetingum skulu skrásetast, tá ið ein bindandi hending er farin fram, og skyldan er sannlík, men óvist er, nær upphæddin fellur til gjaldingar, ella hvussu stór upphæddin er. Javningar av skyldbundnum avsetingum verða skrásettar, tá ið  skyldan kann gerast endaliga upp. Nýtslan av skyldbundnum avsetinum verður skrásett, tá ið skyldan verður realiserað.
VII. Mannagongdir fyri útgjaldingum
   § 12. Mannagongdin fyri útgjaldingum skal tryggja, at útgjaldingar bert fara fram samsvarandi avgerðum, ið eru tiknar av persónum, sum hava heimild til tess. Eisini skal mannagongdin tryggja - við atliti at støddini og títtleikanum av útgjaldingunum - at neyðugt eftirlit er við bæði grundarlagnum fyri útgjaldingum og sjálvari avgreiðsluni av hesum, undir hesum hvør móttakarin er.

   Stk. 2. Mannagongdin skal leggjast soleiðis til rættis, at tað starvsfólkaliga verður ein skilnaður millum skrásetingina og gjaldingina. Um hetta ikki er gjørligt, skulu serligar reglur ásetast hesum viðvíkjandi í reglugerðini fyri stovnin við tí endamáli at tryggja eftirlitið við gjaldingunum á annan hátt.
   Stk. 3. Stovnar, sum fáa virðispost, skulu, sum liður í postmóttøkuni, skipa fyri eftirliti og skráseting av hesum posti, sum er nærri ásett í roknskaparreglugerðini hjá kommununi..
 

VIII. Varðveitsla av roknskapartilfari
   § 13. Roknskapartilfar er:

1)      Skrásetingar, undir hesum viðskiftisslóðin.

2)      Skjøl og annað próvførslutilfar umframt upplýsingar annars, sum eru neyðugar til at prógva eftirlitsslóðina. 

3)      Roknskapir, roknskaparligar uppgerðir ella uppsetanir. 

4)      Vegleiðingar, undir hesum frágreiðing av bókhaldinum, avtalur um elektróniskt dátusamskifti og frágreiðing av skipanum til at varðveita og finna framaftur varðveitt roknskapartilfar.

5)      Grannskoðanarfrágreiðingar o.t.

   Stk. 2. Tað verður álagt, at goyma roknskapartilfar í 5 ár, frá tí at roknskaparárið er endað, uttan so at ein longri freist er ásett aðrastaðni. Varðveitslan skal skipast á ein slíkan hátt, at til ber sjálvstøðugt og eintýtt at finna fram aftur roknskapartilfarið í varðveitslutíðarskeiðnum.
   Stk. 3. Verður roknskapartilfarið goymt á elektroniskum miðlum ella á líknandi hátt, skal tað - uttan at nakað verður gjørt við tað, útrokningar ella tillagingar - kunna skrivast út við klárskrift.
   Stk. 4. Send ella móttikin elektrónisk skjøl, sum verða brúkt til roknskaparføringina, skulu goymast í sínum upprunaskapi og -formati. Varðveitslan skal fara fram á ein slíkan hátt, at krøvini til rættleikan og fullkomileikan verða yvirhildin og á tann hátt, at dátur ikki verða fyribeindar heilt ella partvíst, orsakað av feilum, av at skipanir ganga fyri ella av øðrum rakstrarólag, uttan mun til, um dátur verða varðveittar á stovninum, sum skrásetur skjølini, ella hjá triðjaparti.

   Stk. 5. Pappírsskjøl, sum eru gjørd um til elektróniskan form við tí í hyggju at goyma hesi á elektróniskum miðli, mikrofilmi ella líknandi, kunnu beinast burtur.
 

IX. Fyrisitingaruppgávur
Fyrisiting av vørugoymslu
   § 14. Serstakt yvirlit skal førast yvir vørugoymslur, uttan so at goymslurnar nærum ongan týdning hava. Skrásetingin skal gerast á ein tílíkan hátt, at hon kann nýtast sum grundarlag fyri eftirliti við, um virðini eru til staðar og við fyrisitingini av goymslunum annars. 

   Stk. 2. Virðið á vørugoymslunum má ikki takast við á goymslukontu í roknskapunum uttan so, at játtanarheimild er til tess. 

   Stk. 3. Vørugoymslurnar eiga ikki at vera størri enn tað, sum mett verður neyðugt, fyri at virksemið hjá kommununi/ella á stovninum kann fara fram ótarnað, og ikki størri enn tað, sum má metast at vera búskaparliga forsvarligt til innkeyp og goymslu. 

Fyrisiting av øðrum ognum
   § 15. Yvirlit skulu gerast yvir ognir, sum eru keyptar um løgujáttan, ella eru flutt frá øðrum kommunalum stovnum. Yvirlitini skulu hava upplýsingar um keypsvirðið og møguligar broytingar í virðismetingini umframt hava aðrar upplýsingar, sum hava týdning fyri fyrisitingina. 

   Stk. 2. Somuleiðis skal gerast yvirlit yvir innbúgv, maskinur, bøkur og annan meira virðismiklan útbúnað, sum er keyptur um rakstrarjáttanina. Yvirlitini skulu eisini fevna um útbúnað, sum eru á kommunalum stovnum, men sum aðrir kommunalir stovnar eiga. 

   Stk. 3. Við jøvnum millumbili skal eftirlit havast við, hvørt virðini sambært stk. 1 og 2 eru til, og um tey verða nýtt í rímiligan mun. 

Fyrisiting av ognum og skuld hjá øðrum
   § 16. Kommunan og kommunalir stovnar mugu ikki fyrisita ogn og skuld hjá øðrum enn hjá kommununi, uttan so at heimild er fyri hesum ella at annað ikki er ásett.

   Stk. 2. Tøkur peningur skal varveitast í samsvari við § 42 í kommunustýrislógini (løgtingslóg nr. 87 um kommunustýri, sum broytt við løgtingslóg nr. 71 frá 6. mai 2003)
   Stk. 3. Tílíkar ognir og skuld verða ikki tald við í ogn og skuld hjá kommununi ella hjá kommunalu stovnum og verða skrásett samsvarandi kommunalu kontuskipanini.
 

X. Undantøk frá ásetingunum í kunngerðini
   § 17. Frávik frá reglunum í kunngerðini kunnu bert gerast eftir boðum frá ella við loyvi frá Innlendismálaráðnum. 

XI. Innrapportering
   § 18. Kommununar skulu í samsvarði við vegleiðingum frá Innlendismálaráðnum innrapporterða roknskapartilfarð til nýtslu av tjóðar- og kommunuroknskapum.
XII. Gildiskoma
   § 18. Henda kunngerð kemur í gildi frá 1. januar 2007. 
